
Integraziun sociala e professiunala
Missiva tar lescha d’integraziun da persunas cun impediments

■ (cc) Il chantun Grischun vul reglar
da nov l’integraziun sociala e profes-
siunala da persunas cun impedi-
ments en ina lescha e fixar in nov si-
stem da finanziaziun. La regenza ha
deliberà la missiva correspundenta
davart la nova lescha d’integraziun
da persunas cun impediments per
mauns dal cussegl grond. Il parla-
ment vegn a tractar questa fatschenta
en la sessiun d’avust.L’intent da la no-
va lescha d’integraziun da persunas cun
impediments, ch’è vegnida proponida
da la regenza, è l’integraziun sociala e
professiunala da persunas cun impedi-
ments. Las adattaziuns èn necessarias
perquai ch’ils chantuns han surpiglià da
la confederaziun l’onn 2008 – en con-
nex cun la nova concepziun da la guli-
vaziun da finanzas e da la repartiziun da
las incumbensas tranter la confedera-
ziun ed ils chantuns (NGF) – la re-
sponsabladad per la finanziaziun da las
instituziuns per persunas cun impedi-
ments. La proposta da la regenza sa basa
sin il concept per promover l’integra-
ziun da persunas cun impediments dal
chantun Grischun ch’il cussegl federal
ha approvà ils 24 da settember 2010.

Il nov relasch duai promover la con-
sideraziun cumplessiva e la direcziun da
las purschidas ambulantas, parzialmain
staziunaras e staziunaras per persunas
cun impediments. Sco purschidas da
l’integraziun sociala valan plazzas d’abi-
tar protegidas, accumpagnaments
d’abitar sco er purschidas d’integraziun
e da cussegliaziun. En il sectur da
l’integraziun professiunala appartegnan
a la purschida plazzas da lavur protegi-

das, plazzas cun structuras dal di, ac-
cumpagnaments da lavur e plazzas da
lavur d’integraziun.Tenor l’inventari da
l’onn 2008 sa chattan en il Grischun tut
en tut 34 instituziuns che porschan to-
talmain circa 1500 plazzas per persunas
cun impediments.

La finamira da la lescha d’integrazi-
un da persunas cun impediments è da
pussibilitar a persunas cun impedi-
ments ina purschida che tegna quint da
lur basegn d’assistenza e che po vegnir
offerta cun ils meds finanzials che stat-

tan a disposiziun. Latiers vegn il chan-
tun a far in’analisa dal basegn ed ina
planisaziun da la purschida. Quellas
furman en l’avegnir la basa per la di-
recziun strategica da las purschidas da
l’agid a persunas cun impediments en
il chantun sco er per la renconu-
schientscha da las instituziuns cun
dretg da survegnir contribuziuns e per
la concessiun da contribuziuns. En
quest connex prevesa la lescha ch’il
chantun fixeschia cun las instituziuns
cun dretg da survegnir contribuziuns

incaricas da prestaziun che valan per
regla 4 onns.

Nov sistem da finanziaziun
Il punct central dal project da lescha è
in nov sistem da finanziaziun. Quel
duai esser simpel e chapaivel per tut las
persunas participadas. Il sistem duai ga-
rantir in’assistenza irreproschabla, ade-
quata ed economica per persunas cun
impediments. La finanziaziun da las
purschidas vegn a s’orientar en l’avegnir
al basegn d’assistenza individual ed a sa
basar sin pauschalas standardisadas.
Uschia duai il sistem vertent da la finan-
ziaziun che s’orientescha al deficit, che
vegn applitgà da la confederaziun, ve-
gnir substituì. Percunter survegnan las
instituziuns cun il nov sistem da finan-
ziaziun dapli autonomia e per exempel
la pussaivladad da furmar reservas.

Tenor il model da calculaziun quinta
il chantun – suenter l’introducziun dal
nov sistem – cun custs supplementars
annuals da circa 1 milliun francs. Las
contribuziuns da gestiun ad institu-
ziuns grischunas renconuschidas per
l’integraziun da persunas creschidas
cun impediments importavan l’onn da
gestiun 2009 circa 31 milliuns francs.
Consequenzas vegn il nov model da fi-
nanziaziun ad avair per las instituziuns.
Quellas ch’èn oz sut la media da las pau-
schalas da prestaziun vegnan ad avair a
disposiziun dapli meds finanzials. Au-
tras instituziuns vegnan a stuair adattar
lur gestiun a las novas contribuziuns
pauschalas. Il nov model da finanziazi-
un duai pia vegnir introducì pass per
pass cun in termin transitoric da 3 onns.

Cuntinuaziun dal numer 2

Cun carezia materna nuninterrutta
has ti accumpignaumei ed ils mes sin di-
stanza, retenend tes agens basegns cul ri-
sguard da noss’autonomia familiara e re-
spectond ils tiarms denter tia e nossa mi-
ra. Ti fuvas spontanamein presenta cura
ch’il basegns sefageva, prudentamein ab-
senta cura che quel fuva danvonz, mo
adina attenta per nos quitaus e panzieris.
Nossa veta fuva daventada il tegn dalla
tia; ti’atgna veta era senza resalva e cun
perseveronza nies pei da sustegn, quei to-
chen il di da pietigot, nua che nies pli da-
vos «mumma!» ha accumpignau la boffa
tratsch giu sil vischi ella fossa frestga.

La regurdientscha, quella misericor-

deivla amitga dils carstgauns, resta. Ella
mantegn en nus tia fatscha ton carina,
ton buntadeivla, mo era marclada entras
quitaus e fastedis che nus vein procurau
a ti el valsenn da nies cuors da veta com-
munabel. Gie mumma, tiu esser ha en-
rihiu nossa veta, el ha envidau en nus lez-
za glisch che munta il bi ed il bien ella
veta insumma e che lai crescher en nus la
convicziun che nies esser sin quest mund
ei regal d’ina forza sur nus, perschuasiun
persunala che ti has dau vinavon a nus
cun tia profunda cardientscha. Els mu-
ments stgirs munta quei saver confiert,
els suleglivs fontauna da forza e speronza,
els embruglionts e cavistrai muossavia ed
agid. Noss’engrazieivladad resta, mo era
la perschuasiun che negin auter sin quest
mund ha saviu dar a nus quei che com-
mova mei schi profundamein el funs da
mi’olma scrivend questas lingias.

Oz, nua che tiu maletg amabel resta

francaus egl intern da memez concedel
jeu, mumma, che mi’emprova da vuler
interpretar tiu esser ei e restamo – in’em-
prova…»
«Mumma, ti eis stada presenta cura ch’il
basegns sefageva, ella retratgadad cura ch’ei
fuva buca necessari, mo adina attenta per
nos quittaus e fastedis.»

Pren e legia ad uras
Legend ina ga dapli en mia sutga pul-
strada anflel je ella «Gasetta dalla gassa»
da nies marcau la cuorta historia d’ina
drogada:

«Tut ha entschiet empruond ella
d’emprender d’enconuscher la sora pin-
tga, la cigaretta. Lezza ha dau ad ella l’im-
pressiun d’esser gronda, da sesentir car-
schida. Mo gleiti ei il plascher vid la sora
pintga stulius, ella ha vuliu dapli.

Ed aschia ha ella anflau la sora gronda,
la marihuana. Gl’emprem joint ei ius ad
ella trasatras, ella ha stuiu rir da schlup-
par e tut ei iu ad ella entuorn entuorn.
Ella ei sesentida bein, ei ha caztgau da rir
vinavon ed ella ei sesentida ton liberada,
sco era pigliada, encurend dapli libertad
e dameins quitaus.

Cheu eis ella ida si tiel bab, tiel cocain.
Tier lez eis ella stada cumpleinamein pre-
senta, ella ha giu il sentiment d’esser adi-
na da buna luna. Bab cocain ha gidau cu-
ra ch’ella ha giu depressiuns. En ella ei il
garetg da raquintar ses quitaus ad auters
carschius, mo negin ha tedlau.

Lu ha ella encuretg refugi tier la
mumma, il heroin. Emprem siet: ella ei
immediat high. Tuts problems paran
d’esser stuli, mo strusch eis ella stada sin
tiara ferma, ha ella giu il sentiment d’es-
ser incarcerada en in claus, circumdada
da problems. Ella ha dau il secund siet,
puspei eis ella stada high.

Aunc biars ulteriurs siets ein succedi.
Natascha veva 17 onns cura ch’ella ei
morta…
«Dedicau a tuts quels che duessen ponderar
avon che far il sbagl da lur veta.»

Nostalgia d’in emigrau
Manegiau ei il Romontsch egl jester,

pli concret, il Grischun romontsch che
ha bandunau sia patria avon circa sis-
sont’onns. Ironicamein e cun humor
numn’ins nus ella Bassa era «die He-
runtergekommenen», quei che distur-
ba nus in quex, il cuntrari, nus anflein
ei ina denominaziun amicabla-simpa-
tica.

Pertgei nostalgia, schar encrescher?
Ein quei indecis da vegliadetgna? Ha igl
emigrau buc anflau paun e fadigia ella
Bassa? Han success professiunals e per-
sunals buca purtau ad el dapli egl jester
che quei ch’il vitg natal vess saviu por-
scher? – Explichescha quella cumpare-
gliaziun insumma sentiments nostal-
gics?

Gl’ei grev da descriver emoziuns ed
impressiuns che surprendan ins, fagend
mintgaton ina viseta al vitg natal. Gest
la dumengia vargada ha el entupau
quella cumpogna, la nostalgia per buca
dir encarschadetgna, admirond la Sur-
selva en tut sia splendur primavauna:
Con blaus fuva il tschiel, la pezza pu-
drada sco cun zucher fin, ils uauls ver-
degonts, ils praus flurents. Vents migei-
vels e levs derasavan l’odur amara dils
laussers en flur. Neu dils salischs cu-
vretgs da misaroclas sedistaccavan ne-
blas da pollen e dalla badugna pluschi-
gnava il suc. Vitg e glieud fuvan ad el
agreablamein familiars. Las casas e ne-
gozis cun lur colurs e barcuns anflava el
senza midada sco sch’il temps vess negi-
na pussonza sur dallas caussas. Ils con-
vischins da pli baul, bein empau pli pas-
sai, empau pli grischs e rubigliai, ils ca-
merats da scola pli tschentai e madirai,
las buobas d’antruras in stel rodundet-
tas, ils affons ch’el enconuscheva magari
vid il model dallas schlatteinas. Ils eve-
niments sepresentavan entras la distan-
za da temps cun conturas pli lomas.
Nuotatonmeins veva el l’impressiun
d’esser staus naven mo in cuort temps.
Aunc dapli: ei fuva in sentiment dil se-
destadar sco sch’el vess viviu ils decennis
vargai sco en siemi.

Cuntinuaziun suonda

da Dumeni Capeder

Damondas

La Quotidiana presenta
l’annada 2010

Suenter l’emprema ediziun dils pops digl onn 2010 selegra La Quotidiana da presentar el de-
cuors dil meins fenadur 2011 ils affons naschi il 2. quartal 2010. Nus dein la pusseivladad agl
entir intschess romontsch da separticipar.

Tarmettei pia ina foto actuala da vies affon ch’ei naschius denter igl avrel e la fin zercladur
2010 cun las suandontas indicaziuns:

– num e prenum digl affon
– data da naschientscha
– liug da domicil
– num e prenum dils geniturs

La foto digitala duei esser sil pli pauc 500 KB. Fotografias da handy ein buc adattadas, fotos
sin pupi perencunter bein. Secapescha che lezzas vegnan returnadas.

La secunda ediziun cumpara il fenadur 2011. Ella cumpeglia affons ch’ein naschi il secund quar-
tal 2010 (avrel–zercladur 2010). Las fotografias e las indicaziuns ein dad inoltrar entochen ils
44 ddaa ffeennaadduurr 22001111 alla suandonta adressa:

La Quotidiana
L’annada 2010

Via comerciala 22
7007 Cuera

e-mail: redaktion-lq@suedostschweiz.ch

Ord il ravugl dallas annunzias inoltradas trai la diala da cletg mintga quartal treis victurs. La
Quotidiana selegra dils purtrets dils affons romontschs ed engrazia per la collaboraziun.

